
болши же и пространеиши. В нем мушхати орехи раждаются; древо же сие 
долго и пространно ветвьми есть, прилично же есть древу, иже киев-
скыя орехи. Инбир же во всех, иже по оной пучине островех везде раж-
дается, ово убо сеемо, ово же и самородне прозябаемо, «о сеемый лучши 
есть; былие же уподобися траве шафранной и по оной и тот коренем есть, 
иже и инбирь есть. 

Наши же от всех, иже по островом князей любезне прияти быша, и яко 
же князь Феодоров, и тии кесарекои державе себе покоришя. Испани же, 

л. 29 об. заеже два точию осташя им корабля, разсудишя и от прочих убо аромат 
малую часть приати, II 3 кариофили же и наипаче к корабли обременити, ибо 
в лете оном обилие сих плодоносие бысть, и зане рода ароматы сея бол-
шую часть могут корабли приати. Исполнивше убо кариофилли кораблей 
и от князей островскых граммоты и дары к кесарю приимше, возвращению 
прикасаются. Граммоты, яже от них, исполнены веры и благоговеинства 
бяху, дары же мечи бяху индейский; ина сицева изрядне же мамукодиата, 
сиречь птица божиа, ею же себе невредным и непобедимым в бранех со-
блюдатися мнят, пять же от сих послашя. От них же едину испросих 
у корабленачялника, юже и твоей честности послах, даже реткостию и 
красотою ея наслаждаешися. Посылаю ік сим и киномома некую часть, и 
мушхата и кариофилла, да уразумеет честность твоя, яко аромати наши 
не токмо не хуждьши суть венецеаны и португалины приносимых, но и 
благороднеиши, заеже быти им паче свежым. 

Нашим убо от Феодорова острова отплывшим паче надежда, един от 
кораблей, болши дну временем многим сокрушившуся, воду прияти начя, 
отнюдь уже и к острову Феодорову возвратити понудишяся. Испани убо, 
разумевше яко таковое неудобство не сице удобне подъяти возмогут, но 
с многим упразднением и деньми не малыми согласишя, яко другии ко
рабль да плавает к губе Катигарстеи 36 и оттуду по пучине болшеи и елико 
мощно далече от индейских брег, яко да не узрится от португалиских, 
доинде же достигнет Африкиискую губу,37 откуду же и не неудобно, еже 
к Испании будет плавание. А другии корабль, абие поеже починен будет, 

л. 29 величайшею оною пучиною и бесконечным окианом к брегам предпомяну-
гыя твердыя земля плавание творит . . .,л иде же страну ону II обря-
щуть, яже лежит м противу Дарионскыя земля,38 иде же велми ускым влоем 
южная лучина она от западныя разделяется, в ней же суть кастеланскыя 
островы. 

Отплу убо о сих завещании другии корабль от Феодорова острова, и 
внутрь полудіневнаго круга на 12 ступеней плывше, Катигарскую губу, 
юже Птоломеи за полудневным кругом далече простиратися мнит, не обре-
тошя. Но поеже измерити им множаише морьское разстояние в Благыя 
надежда губу 39 и оттуду в Есиеритскых островех доидошя. Елма же ко
рабль сей многовременным плаванием сим претружен быв, воды начерпати 
начя, и кораблеником не могущим скоро вылиати воды, сего ради и в един 
остров, Святым Иаковом40 нарицаемыи, излезошя, якобы себе рабов ку-
пити, и заеже не имети сребро, яко же обычаи есть корабленником, карио-
филлон за рабы дашя. Сие же, иже тамошняя устраяюще, португали слы-
шавше, тридесять от наших в юзы въвергоша, а оставшеи осмь на десять то
чию бешя, о не начаемом убо сем ужаснувшеся и товарищи оставивше, скоро 

3 Мы даем сначала текст, находящийся на оборотной стороне л. 29, а затем 
текст его лицевой стороны, так как в рукописи л. 29 вклеен неправильно (пере
вернут). и же добавлено: очевидно, находилось над строкой на верхнем обре
занном поле. к че добавлено; очевидно, находилось над строкой на верхнем 
обрезанном поле. л Кусок листа с частью строки вырван. м т добавлено; 
очевидно, на верхнем срезанном поле находилась выносная буква. 


